
10 Nr. 119 - 23. juni 2006

Ein gleðistíð
Hetta er einki minni enn ein  gleðistíð 
fyri tey flestu av okkum.  Summarið er 
komið, tó at vit mugu sláa okkum til tols 
við eisini at liva við regni og mjørka. Men 
eftir drúgvan vetur við kulda og kava 
skifta vit bráddliga ham. Og orsøkirnar  
til tess eru so nógvar. 

Ljósið og hitin eru líkasum tey, ið rudda 
slóð. Í kjalarvørrinum á teimum  síggja 
vit fyrstu fremmandafólkini  í gøtunum. 
Fyrstu risastóru ferðamannaskipini við 
Molan í Havn eru eisini eitt hitt fyrsta 
summartekinið. Men eisini smáu og 
snøggu seglbátarnir í Vágsbotni bera 
boð um, at summarið er komið. Teir seta 
sín serstaka altjóða dám á tað annars 
so livandi og hugnaliga umhvørvið í 
hjartanum á Føroyum. 

Men tær fyrstu pisurnar, teir hundraðtals 
føroyingarnir, sum eftir drúgva útbúgving 
loksins frá prógv,  bera eisini boð um, at 
summarið er komið. Vøkru húgvurnar, 
sum symbolisera lærdóm, lív og  gleði, 
síggjast kring alt landið og eru tær kanska 
tað  summartekinið, ið vit øll fegnast mest 
um. At okkara ungdómur útbúgvir seg til 
sína egnu framtíð  men eisini til  framtíðina 
hjá hesi lítlu tjóð úti í Atlantshavi. 

Vit ynskja øllum teimum, sum hava lokið 
prógv við mongu skúlarnar kring landið, 
hjartaliga tillukku og góða eydnu víðari. 
Vit ynskja eisini mongu summargestunum 
vælkomnum og vit ynskja føroyingum, 
sum fara at ferðast heima sum burturi 
hetta summarið góða feriu. 

Og tað hart eisini. Tað, at 
Jørgen Niclasen kemur út 
úr skápinum og sigur, at vit 
eiga at áleggja vinnuni skatt í 
samband við sølu av skipum 
við fiskiloyvum, er vindandi 

galið. Ein fólkafloksmaður 
sum hann sigur einans hetta, 
um hann sær eitthvørt slag 
av vinningi fyri framman.

Og tann optimali vinn­
ingurin vil í hesum føri 
vera ein lóggáva sum ger 
tað lógligt, at teir, ið hava 
fingið fiskiloyvini, eisini 
sambært lóg eiga hesi loyv­
ini. Tey verða sostatt eisini 
“ogn føroya fólks”.

Tá so landsins myndug­
leikar ynskja at regulera í 

fiskiskapinum við at draga 
inn aftur loyvir ella á annan 
hátt stýra fiskiskapinum, 
kanska orsakað av ovfisking 
ella øðrum, koma risastór 
endurgjaldskrøv frá hesum, 
sum jú eiga fiskiloyvini.

Hesi fiskiloyvini, sum 
teir fingu fyri einki skulu 
teir nú hava endurgjald fyri 
bæði tví –og trýfalt.

Nei nú má vend koma í. 
Fiskiloyvini eiga at fylgja 
skipunum, ið hava biðið um 

og fingið tey. Tá skipini 
ikki longur gera nýtslu 
av loyvunum, skulu hesi 
latast innaftur. Sjálvsagt 
skal eitthvørt avgjald 
ella ein tilfeingisrenta av 
einumhvørjum slagi leggj­
ast á tann, ið fær loyvini. 
Hetta er ikki meira enn rím­
iligt.

Hetta óskilið hevur vald­
að alt ov leingi, nú má skil 
fáast á.

Nú eiga klokkurnar at ringja!

 

Randi í 
Jógvanstovu

So byrjaði cirkussið aftur. 
Fundur hevur verið í IWC, 
altjóða hvalanevndini, og 
til alla ólukku hava tær tjóð­
irnar sum aftur vilja fara 
undir kommerciella hvala­
veiðu nú fingið Danmark 
í sin part. Tað er sera hug­
stoytt at Danmark er farin 
í bólkin sum vil loyva hval­
aveiðu, kallið tað so roynd­
arveiðu ella líknandi møsn.

Danmark mátti annars 
havt nóg mikið at hugsa 
um. Fyrst hava nakrir blað­
teknarar chikanerað allar 
heimsins muslimar og nú 
fara danir gud-hjálpi-tú-
mær eftur hvalunum. Tey 

túsundtals mótmælini sum 
Danmark longu hevur fing­
ið tosa sít týðuliga mál, 
nevniliga at heimsins borg­
arar vilja verja hvalin, henda 
ediliga Guds skabning 
sum nær varð oyddur av 
ránsveiðu.

Tað eru ongi haldgóð 
argument fyri aftur at fara 
undir ótespuliga, handils­
liga stórhvalaveiðu og tað 
verður gitað at Japan hevur 
mutrað litlar Stillahavstjóðir 
í IWC at atkvøða fyri hval­
aveiðu.

Somuleiðis kann ein 
spyrja hvørji føroysk áhuga­
mál danska stjórnin umboðar 
í hesum máli.. Allarhelst 
er tað bert eitt sera lítið 
fátal av føroyingum sum í 
álvara tosa sum hvalaveiðu. 
Flestu føroyingar duga at 
síggja tað neyðuga í at 
verja hesi seinastu súgdjór 

havsins. Okkum tørvar ikki 
stórhvalaveiðu, so einfalt 
er tað, tíðin er farin frá 
hesari vinnu eins væl og 
nósavinnuni.

Vit tosa um visiónir og 
alheimsgerð og etik og mor­
al og alt gott um tað, men 
vit hava sanniliga okkara 
globalu ábyrgd av at verja 
hvalin. Við okkara tvassi um 
stórhvalaveiðu øsa vit enn 
einaferð heimsopiniónina 
ímóti okkum og fara vit 
til endans at spæla av við 
grindadrápið og skaða okk­
ara útflutning og ferðamann­
avinnu. Vit verða flokkaði 
millum tær dubiøsu tjóðir­
nar sum ikki virða hvalir 
og náttúru.

Hetta er sera álvarsamt 
og eg fari at heita á før­
oyingar um at fara inn á 
heimasíðurnar hjá góðum 
felagsskapum sum GREEN 

PEACE og FRIENDS OF 
THE EARTH og gera vart 
við at føroyingar verja stór­
hvalin og ikki taka undir 
við donsku støðutakanina.

Vit eru ein tjóð sum 
hvørki góðtekur KYOTO 
ella SEITES avtaluna um 
handil við hóttum djórasløg­
um. Nær verða vit føroying­
ar ábyrgdarfullir heimsborg­
arar og sum verða tiknir í 
álvara sum Tjóð?

Men kanska er tað her 
sum hundurin er jarðaður. 
Eru vit ein Tjóð ella bert 
eitt hjáland sum ikki vil 
taka ábyrgd av egnum landi. 
Skulu vit framhaldandi 
vera “the underdog of the 
north atlantic”heldur enn 
at teljast millum javnlíkar 
í ST, EU,WTC og øðrum 
fora har heimspolitikurin 
verður evnaður til.

SAVE THE WHALE

 

Johan 
Mortensen

Tann 12. juni 2006 setti eg 
H. P. Strøm nakrar spurn­
ingar í Sosialinum um 
ferðaendurgjald fyri tey 
sjúku, sum búgva uttan fyri 

Havnina. Nú 22. juni 2006 
er einki svar komið. Tað 
kann aldrin vera rætt, at tey 
sjúku uttan fyri Havnina 
skulu gjalda eykaskatt fyri 
at fara til serlækna. Teir 
ráðandi kunnu aldrin hava 
loyvi til at seta eina lóg 
í gildi, um bert rakar tey 
sjúku uttan fyri Havnina, 
tað vil siga, ein bólk av 

teimum sjúku, og tað er 
sanniliga ikki teir lítlu peng­
arnir, teir taka (jú fyri teir), 
men ikki fyri tey sjúku. 
Allir serlæknar eru í Havn, 
hví ikki bara taka alt til 
Havnar og so kunnu tey 
ríkikeypa allar útoyggjar til 
feriupláss, tit hava pengar 
til tað.

Til útoyggjafólk: Um tit 

vænta nakað sum helst frá 
teimum ráðandi, kunnu tit 
gott gloyma alt aftur. men 
vit síggja teir nokk aftur, 
tá ið val verður aftur. Sigi 
bara: Læsið allar hurðar, 
sigið bert gud forbarmi seg

Er Hans P. Strøm, landsstýrismaður besettur?
John Sigurd 
Joensen


